Os Equipos de Normalizacion e Dinamizacién Lingiistica abaixo asinantes queren
manifestar a sta preocupacion ante a intencion do novo goberno de derrogar o Decreto
124/2007 polo que se regula o uso e promocion do galego no sistema educativo. Como
dinamizadores linglisticos, pero moi especialmente como profesionais do ensino que somos,
queremos facer constar o seguinte:

1. Este decreto desenvolve o Plan xeral de normalizacion da lingua galega, aprobado por
unanimidade no Parlamento de Galicia no ano 2004 e elaborado, na parte referida & educacion,
por unha comision na que se integraban representantes das ANPAS, do profesorado, das
organizacions pedagoxicas e das patronais do ensino concertado.

2. Supdn a superacion dunha lexislacién, o Decreto 247/95, que -despois de 12 anos de
aplicacién- tifia demostrado que non estaba respondendo aos obxectivos para os que fora
desefiada, tal como pofien de manifesto os Gltimos datos do Mapa Sociolingiiistico de Galicia.

3. Persegue como finalidade Ultima que o alumnado acade, ao rematar os seus estudos,
unha plena competencia linguistica que o capacite para expresarse oralmente e por escrito nas
duas linguas oficiais de Galicia, no marco dun ensino plurilingte.

4. Favorece gue cada centro elabore o seu propio Proxecto linguistico, documento que debe
ser aprobado polo Consello Escolar e que, polo tanto, require a implicacién e o consenso de
toda a comunidade educativa: profesorado, alumnado, pais/nais, persoal non docente e
representantes dos concellos.

Dado que consideramos as medidas que se establecen no decreto como unha achega
importante na tarefa dinamizadora e normalizadora que realizamos nos centros e que non pasou
tempo suficiente para avaliar se 0s seu resultados satisfan os obxectivos para os que foi
aprobado, solicitimoslle ao novo goberno gue mantefia 0s compromisos acordados pola
comunidade educativa e o Parlamento galego no Plan xeral de normalizacion da lingua galega.

